
ABSTRAK

Kajian ini mengukur kriteria contengan kanak-kanak lelaki dan perempuan berdasarkan penghayatan
kepada ciri-ciri contengan figura.. Responden kajian terdiri dari dua golongan kanak-kanak dari
latar belakang yang berbeza, bandar dan luar bandar. Dua persoalan utama yang cuba dijawab
dalam kajian ini, iaitu; adakah wujud perbezaan contengan antara kanak-kanak lelah dan perempuan
dan bagaimanakah elemen contengan dapat mengambarkan kematangan kanak-kanak. Sebanyak 225
buah contengan yang dihasilkan oleh seramai 120 responden berusia 5-7 tahun secara rawak. Setiap
kanak-kanak menghasilkan dua buah contengan di atas dua keping kertas, pertama, lukisan berpandu 1

dan kedua ialah lukisan bebas. Penilaian dibuat berdasarkan kriteria yang dikemukakan oleh viktor
Lowenfeld pada subjek figura. Kajian mendapati bahawa kanak-kanak perempuan lebih matang dari
kanak-kanak lelah.

PENGENALAN

"Art is important for the child. It is important for his thinking processes, for his perceptual
development, for his emotional development, for his increasing social awareness, and for his
creative development". (Lowenfeld, 1975:43)

Contengan adalah istilah yang digunakan pada lukisan kanak-kanak. Contengan merujuk kepada
penggunaan media yang terhad, representasi imej yang asas/ atau pun simbol pada sesebuah
permukaan sama ada di kertas atau di perrnukaan dinding. Contengan adalah satu representasi gambar
yang tidak berstruktur, bebas dari sebarang pengaruh, lebih kepada imajinasi, bersifat emosi yang dapat
menjelaskan pemikiran kanak-kanak. Istilah lukisan agak terlalu ideal jika digunakan bagi
mengistilalLkan hasil dari gambaran ekspresi kanak-kanak.

Penulis menggunakan istilah contengan dalam menghayati lukisan kanak-kanak dari usia 5-7 tahun,
yang dikategorikan oleh Lowenfeld (1987) sebagai peringkat praskematik dan skematik.2 Kertas kerja
ini mengukur aras kematangan kanak-kanak lelaki dan perempuan. Kaedah pengukuran adalah melalui
persepsi kanak-kanak terhadap representasi imej figura. Responden kajian ini terdiri daripada kanak
kanak yang berusia 7 tahun dari Sekolah Rendah Pulau Gaya Kota Kinabalu dan kanak-kanak berusia
5-6 tahun dari Tadika Salarn4 Likas, Kota Kinabalu. Responden daripada golongan ini sengaja dipilih
sebagai pengukur yang releven. 5

I 'Lukisan berpandu' memberi satu pengertian 'melengkapkan' garnbar yang sedia ada. Dalam kajian ini, pengkaji
mengemukakan dua imej, iaitu 'pondok telefon' dan 'peti surat,' kanak-kanak dikehendaki melengkapkan
contengan tersebut.
2 Skematik dalarn konteks penghasilan gambar ialah menghasilkan sesuatu mengikut ciri-ciri atau skema objek
sebenar. Dalam lukisan figura, skema yang lengkap ialah melukis mengikut setiap anggota yang sebenar.
Praskematik ialah percubaan kanak-kanak melukis gambaran figura walaupun tidak lengkap anggotanya.
3 Penduduk Pulau Gaya kebanyakannya terdiri daripada kalangan pendatang tanpa izin kepulauan Filipina.
Terletak berhampiran bandaraya Kota Kinabalu yang jaraknya lebih kurang 20 minit perjalanan dengan bot.
Kebanyakan pcnduduk pulau ini terdiri daripada golongan nelayan. Penulis sengaja menggunakan istilah ini
memandangkan kebanyakan kanak-kanak ini tergolong daripada keluarga yang tahap ekonominya rendah dan
tergolong kedalarn kelompok pendatang dari kepulauan Filipina.
4 Kanak-kanak yang tinggal di kawasan bandar Kota Kinabalu, terdiri dari golongan keluarga berpendapatan tinggi
rang masih lagi berada di alarn pra persekolahan, mereka hanya berusia 5-6 tahun.

Penulis beranggapan bahawa tidak akan berlaku sebarang diskriminasi pada responden kerana mereka terdiri
dari keluarga yang berbeza latar belakang.

62

I

•



•

•

•

.,

•

Perkembangan perscpsi kanak-kanak

Proses pertumbuhan kanak-kanak melalui beberapa tahap, ini merupakan suatu proses semula jadi.
Tahap perkembangan fIzikalnya bermula daripada meniarap, merangkak, berdiri dan seterusnya
berjalan; ia adalah suatu proses lumrah pada kanak-kanak normal, cuma yang membezakannya ialah
cepat atau lambatnya tahap pencapaian individu itu. Ini boleh disebabkan oleh beberapa faktor
sampingan seperti keadaan persekitaran dan faktor pemakanan.

Persepsi kanak-kanak juga turut berubah mengikut perkembangan mental dan fIzikalnya. Perkembangan
ini dilihat sebagai satu tahap perkembangan visual kanak-kanak. Perkembangan ini boleh diukur apabila
persepsinya mampu ditransformasikan di atas permukaan dua dimensi; seperti permukaan kertas. Pada
peringkat awal hasilan, disebut contengan. 6 Aktiviti contengan ini, adalah refleksi daripada
perkembangan mental kanak-kanak. Para penyelidik di Barat telah mengkategorikan beberapa tahap
perkembangan persepsi kanak-kanak mengikut peringkat umur mereka.

Kesepontanan dan keyakinan biasa dilihat dalam lukisan kanak-kanak. Pada peringkat awal
menconteng, kanak-kanak melukis daripada apa yang dia nampak; daripada apa yang dia lihat. 7 Tidak
ada apa-apa pengaruh yang dapat mengubah pendiriannya, lantaran contengannya menampakkan satu
keaslian semula jadi dan tersendiri.

Contengan peringkat awal banyak dipengaruhi oleh keadaan fizikal badannya, kanak-kanak akan
mengenggam bahan melukis dan menconteng; kesan contengannya adalah sesuatu hasilan yang agresif
dan tidak ada kawalan. Kriteria ini sarna pada setiap contengan kanak-kanak dari semua bangsa di
dunia. Mungkin imej yang disampaikan berbeza mengikut keadaan persekitaran yang berlainan (Wilson
& Wilson 1982:40). Kanak-kanak dari kawasan pendalaman mungkin memaparkan pemandangan
semula jadi seperti gunung-ganang, tetapi bagi kanak-kanak yang tinggal di bandar, mungkin
memaparkan sesuatu imej yang ada kaitan dengan persekitaran mereka. Pokoknya, imej yang
disampaikan akan membezakan dari mana kanak-kanak itu berasal. Field dan Newick (1973:34)
mengatakan tidak ada seot'ang kanak-kanak pun bebas dari sebarang pengaruh, bahkan lukisan yang
dibuat di rumah tanpa panduan pun masih menampakkan perbezaan persekitaran mereka.

Lukisan kanak-kanak berbeza dengan apa yang dihasilkan oleh orang dewasa. Contengannya semakin
menampakkan kawalan apabila kanak-kanak itu membesar. lni dipengaruhi oleh kemantapan fIzikalnya.
Kesan contengan ini semakin lama semakin hilang dan imej yang dipersembahkan semakin dikenali, ciri
ciri kesepontanan dalam contengannya semakin terhakis. Pada tahap ini lakaran itu bolehlah disebut
lukisan.

Arnheim (1974:219-302) dalam teori Inteleknya menyatakan lukisan kanak-kanak pada peringkat awal
adalah terhasil daripada sumber 'non-visual' atau 'non-perceptual knowledge. ,g Persepsi abstrak ini
menjadikan lukisan sesuatu yang amat menarik dan mempunyai nilai-nilai estetika yang tinggi, lukisan
tidak boleh ditiru oleh mana-mana individu, lukisan adalah penyataan diri. Dorongan yang wujud dalam
diri, akan membuahkan sesualu di atas permukaan, tanpa mengira di permukaan dinding ataupun
permukaan kertas.

Keistimewaan contengan kanak-kanak ini telah menarik perhatian kepada beberapa penyelidik khasnya
di barat. Cizek, Lowenfeld, Arnheim, Piaget, Herbert Read adalah antara beberapa tokoh yang banyak
menulis tentang bidang perkembangan visual kanak-kanak. Cizek yang menghabiskan lebih empat
puluh tahun membuat pemerhatian dan eksperimen berhubung tahap persepsi visual kanak-kanak dari
usia 4 - 14 tahun, Cizek menyatakan,

6 Lukisan peringkat awa[ sesuai disebut contengan. Contengan ini biasanya dilihat pada lukisan kanak-kanak
peringkat 2-3 tahun yang tidak menampakkan apa-apa imej. Istilah contengan boleh digunakan mcngikut
kescsuaian tahap kanak-kanak tersebut.
7 Hasil contengan kanak-kanak berusia 2-4 tahun merupakan suatu penerokaan ke atas permukaan, mereka suka
bereksperimen dengan bahan dan melihat kesan pada pcrmukaan, contengannya menampakkan pergerakan otot dan
mengandungi unsur emosi . Tidak ada unsur luar (pcngalaman) yang dimuatkan ke dalam contengann walau pun
diarah untuk melukis imej yang sedia ada.
8 Non Visual ialah sesuatu yang mujarad ataupun imajinasi, non-perceptual knowledge tidak berlandaskan sesuatu
yang dilihat.

The child creates subconsciously. ....Art more and dries up because it is supplanted by the
intellect, and from the subconscious only a few produce any more. The time for art is over
perhaps. In its place probably technique will come. The latter can reach a very high level, of
course, an immense accomplishment, but it will be something different from art or another
kind ofart. (Viola 1942:33).

Wilson (1921) menyatakan,

People make a great mistake in thinking ofchild art merely as a step to adult art. It is a thing
in itself, quite shut off and isolated, following its own laws and not the laws of the grown-up
people. Once its blossoming- time is over it will never come again ... the great break, the
caesura, comes at this period (about fourteen) and after that you have either the art of the
adult or no more creative epoch at all. (Viola 1942:63).

Lukisan adalah sesuatu yang dapat memberi kepuasan terhadap diri kanak-kanak. Ia mencetuskan
bahasa visual yang agak sukar difahami pada peringkat awalnya. Kebebasan dan kejujuran dalam
menghasilkan contengan membuahkan hasil contengan yang lebih kreatif dan inovatif. Penemuan ini
akan menjadi kompleks jika terdapat halangan, halangan ini akan memberi gangguan emosi dan kesan
negatif terhadap perkembangan psikologi. Kanak-kanak tidak boleh disekat kebebasannya. Sekiranya
perkara ini berlaku, ia akan membantutkan perkembangan intelek kanak-kanak.

Beberapa pengkaji bersetuju mengatakan bahawa elemen9 dalam lukisan kanak-kanak mempunyai
persamaan mengikut tahap-tahap perkembangannya. Beberapa pengkaji bersetuju memperkatakan
tahap perkembangan visual kanak-kanak mempunyai kriteria yang sarna dari usia 2 tahun hingga 17
tahun.

Kriteria Lukisan kanak-kanak 2-7 tabun

Viktor Lowenfeld (1987) mengariskan dua tahap perkembangan tampak kanak-kanak antara usia 2
hingga 7 tahun, pertama, peringkat contengan lO (2 hingga 4 tahun), kedua, peringkat pra skematik J

1 (4
hingga 7 tahun), manakala Piaget dan Inhelder (1956) pula menggariskan usia 2 hingga 4 tahun
sebagai tahap prakonseptual dan praoperasi dan usia 4 hingga 7 tahun, Thomas Munro (1956) pula
menggariskan tahap perkembangan kepada primatif skematik dan tahap skematik, tidak dinyatakan
pula tahap umurnya tetapi pada kebiasaan merangkurni dari usia 2 tahun hingga 7 tahun. Dale Harris
dalam kajiannya pada tahun 1963 menggariskan peringkat umur ini sebagai peringkat skematik
ataupun ideoplastik.

Secara umumnya, perkembangan artistik kanak-kanak dari usia 2 hingga 7 tahun bolehlah dikategorikan
kepada 2 tahap yang menampilkan ciri-ciri berikut; peringkat pertama, kanak-kanak mula menconteng,
bereksperimen dengan bahan seperti kryon, arang, dan memaparkan simbol-simbol yang agak sukar
dikenali. Peringkat kedua, kanak-kanak cuba memaparkan imej atau simbol secara logik. 12

Pada peringkat permulaan ini, biasanya contengan mempunyai kaitan dengan pergerakan otot kanak
kanak . Kanak-kanak peringkat dua tahun atau sebelurnnya boleh menghasilkan berbagai-bagai jenis
garisan tanpa melihat. Kellog (1969:14) dalam kajiannya terhadap seratus ribu lukisan kanak-kanak dapat
menggariskan dua puluh jenis contengan yang dihasilkan oleh kanak-kanak yang berusia 2 tahun ke bawah.
Contengan kanak-kanak adalah hasil daripada pergerakan spontan dari otot tanpa dikawal oleh mata.
Hasilnya adalah satu contengan yang agresif, tanpa kawalan, pelbagai arah dan pengulangan yang
berterusan. Kadang-kadang garisannya penuh emosi, hasil daripada tekanan perasaan disebabkan mungkin
ia dimarahi oleh ibu atau bapanya. Semakin kanak-kanak membesar, lukisan mereka semakin dapat
dikenali, mereka akan meneroka ruang dua dimensi dan seterusnya ruang tiga dimensi.

9 Elemcn merujuk kepada garisan, rupa dan ruang dalam lukisan kanak-kanak.
IOContengan membawa makna yang sarna dengan pra konseptual dan primatif skimatik, iaitu contengan yang tidak
memberi apa-apa imej atau gambaran.
J1Praskematik memberi makna yang sama dengan pra operasi dan skematik, iaitu percubaan kanak-kanak melukis
untuk menghasilkan skema yang betul pada sesuatu objek, sebagai contoh bentuk orang hanya dilukis dengan rupa
bulat bagi kepala dan dua garisan menegak bagi kaki. (boleh dikategorikan sebagai simbol).
12 Logik merujuk kepada percubaan kanak melukis sesuatu objek yang menepati skemanya sebagai contoh, buah
epaI berwama hijau, kanak-kanak akan cuba mewarnakan epal yang dilukis kepada warna hijau.

difokuskan, hasilnya adalah satu simbol praskematik yang menampilkan ciri-ciri orang Iidi. Namun begitu
contengannya lebih kreatif dan ekspresi yang jujur.

